ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՕԳՈՍՏՈՍԻ 9-Ի N 1010-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ՀՀ ֆինանսների նախարարություն
	22.01.2024թ.

	
	N 01/2-1/1266-2024

	Հայաստանի Հանրապետության կառավարության 2012 թվականի օգոստոսի 9-ի թիվ 1010-Ն որոշման մեջ փոփոխություններ կատարելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։
	Ընդունվել է։

	Պետական եկամուտների կոմիտե 
	18.01.2024թ.

	
	N 01/3-2/3045-2024

	Առաջարկվող Նախագծի 2-րդ կետում նշված «վերադաս մաքսային մարմին» բառերն առաջարկում ենք փոխարինել «Հայաստանի Հանրապետության պետական եկամուտների կոմիտե» բառերով։
	Ընդունվել է։

	Միաժամանակ, մաքսային մարմինների կողմից տեղեկատվության տրամադրման համար անհրաժեշտ է հստակ նշել տեխնիկական կանոնակարգման օբյեկտ հանդիսացող ներմուծվող արտադրանքի ԵԱՏՄ ԱՏԳ ԱԱ ծածկագրերը։
	Չի ընդունվել։
ՀՀ կառավարության կողմից 2024թ․ փետրվարի 23-ի N 263 Որոշմամբ ընդունվել է «Եվրասիական տնտեսական միության տեխնիկական կանոնակարգերով նախատեսված Հայաստանի Հանրապետության տարածք ներմուծվող և Եվրասիական տնտեսական միության անդամ չհանդիսացող պետություններից Հայաստանի Հանրապետության տարածք ներմուծվող ու հետագայում Եվրասիական տնտեսական միության անդամ այլ պետություններ արտահանվող արտադրանքի համար համապատասխանության գնահատման վերաբերյալ փաստաթղթերի ներկայացման մասին» ՀՀ որոշումը, որով սահմանված է ԵԱՏՄ տեխնիկական կանոնակարգերի ցանկ` դրանց օբյեկտ հանդիսացող արտադրանքի համար ներմուծման ժամանակ մաքսային մարմիններին ներկայացվող համապատասխանության գնահատման փաստաթղթերի մասին։
[bookmark: _Hlk162547428][bookmark: _Hlk162615093]Հաշվի առնելով, որ սույն որոշմամբ ներկայացվող տեղեկատվությունը վերաբերվում է վերոնշյալ որոշմամբ հաստատվող տեխնիկական կանոնակարգերի ցանկով նախատեսված արտադրանքին և այդ ցանկում նշված են ոչ թե ԱՏԳ ԱԱ ծածկագրերը, այլ տեխնիկական կանոնակարգերը, ուստի անհրաժեշտ է կիրառել նույն մոտեցումը։ Այս համատեքստում հարկ է նշել, որ ներկայացվող տեղեկատվությունը հստակ է և վերաբերվում է միայն փաստացի ներմուծված արտադրանքին (ներառյալ փաստացի հայտարարագրվող ԱՏԳ ԱԱ ծածակագրին) և ԱՏԳ ԱԱ ծածկագրերի սահմանելու դեպքում՝ դրանց հաճախակի փոփոխությունների հետևանքով տեղեկատվությունը չի լինի թերի։ Բացի վերոգրյալից, հարկ է նաև նշել, որ համաձայն ՀՀ կառավարության 2024 թվականի փետրվարի 23-ի N 263-Ն որոշման 1․1-ին կետի՝ Էկոնոմիկայի նախարարի հրամանով փուլային պետք է կիրառվեն Եվրասիական տնտեսական միության անդամ չհանդիսացող պետություններից ՀՀ տարածք ներմուծվող ԵԱՏՄ տեխնիկական կանոնակարգերի օբյեկտ հանդիսացող արտադրանքի համար ԵՏՀ խորհրդի 2021 թվականի նոյեմբերի 12-ի N 130 որոշմամբ նախատեսված մաքսային ընթացակարգով ձեվակերպելիս Հայաստանի Հանրապետության կառավարության 2022 թվականի սեպտեմբերի 16-ի N 1427-Ն որոշման հավելվածով հաստատված ցանկից տարբեր տեխնիկական կանոնակարգերի համար ուժի մեջ մտնելու տարբեր ժամկետներ և այժմ սահմանված է ս․թ․ ապրիլի 1-ց դեռևս միայն ՄՄ ՏԿ 013/2011 Մաքսային միության տեխնիկական կանոնակարգի համար համապատասխանության գնահատման վերաբերյալ փաստաթղթեր ներկայացնելու պահանջ։


	[bookmark: _Hlk117097139]ՀՀ ներքին գործերի նախարարություն
	24.01.2024թ.

	
	N 43//9474-24

	ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2012 թվականի օգոստոսի 9-ի N 1010-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկան։
	Ընդունվել է։
	
	




	ՀՀ առողջապահության նախարարություն

	18.01.2024թ.

	
	N ԱԱ/10.2/1042-2024

	«Հայաստանի Հանրապետության կառավարության 2012 թվականի օգոստոսի 9-Ի N 1010-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի փաթեթի վերաբերյալ Առողջապահության նախարարությունն առաջարկություն և դիտողություն չունի:
	Ընդունվել է։

	ՀՀ տարածքային կառավարման և ենթակառուցվածքների նախարարություն

	23.01.2024թ.

	
	N ԳՍ/25․2/1178-2024

	«Հայաստանի Հանրապետության կառավարության 2012 թվականի օգոստոսի 9-ի N 1010-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարության իրավասության շրջանակներում առաջարկություններ չկան:
	Ընդունվել է։

	ՀՀ շրջակա միջավայրի նախարարություն

	23.01.2024թ.

	
	N 1/01.8/701-2024

	1. Նախագծով  կարգավորվող տեղեկատվության տրամադրման առաջարկվող ձևաչափը կարող է ոչ բավարար լինել տվյալ արտադրանքի ներմուծման և շրջանառության նկատմամբ նշված մարմինների կողմից վերահսկողական, ինչպես նաև այլ (հաշվառում, գրանցում) գործառույթներ իրականացնելիս, քանի որ գործող Որոշմամբ սահմանված «Ձև N1»-ը պարունակում է համապարփակ տեղեկատվություն  արտադրանքը ներմուծողի, արտադրանքի քանակի, ծագման երկրի մասին։
	Ընդունվել է։


	2. Հաշվի առնելով Նախագծի 1-ին կետի 1-ին ենթակետի դրույթը՝ Նախագծի 1-ին կետի 5-րդ ենթակետը շարադրել հետևյալ խմբագրությամբ.
· «Որոշման հավելվածի 2-րդ կետը շարադրել նոր խմբագրությամբ՝»։ 
	Ընդունվել է։

	ՀՀ բարձր տեխնոլոգիական արդյունաբերության նախարարություն
	19․01․2024թ․

	
	N 01/17․2/472-2024

	1. Նախագծի 1-ին կետով առաջարկվում է Հայաստանի Հանրապետության կառավարության 2012 թվականի օգոստոսի 9-ի N 1010-Ն որոշման (այսուհետ՝ Որոշում) ամբողջ տեքստում «տեխնիկական կանոնակարգերով նախատեսված համապատասխանության պարտադիր գնահատման ենթակա» բառերը փոխարինել «Եվրասիական տնտեսական միության կամ Հայաստանի Հանրապետության տեխնիկական կանոնակարգման օբյեկտ հանդիսացող» բառերով: Այդ առնչությամբ հարկ է նկատել, որ Որոշման ընդունման համար, որպես լիազորող նորմ, հղում է կատարված «Տեխնիկական կանոնակարգման մասին» Հայաստանի Հանրապետության օրենքի 26-րդ հոդվածի 1-ին մասին, որի կարգավորումներում ևս օգտագործում է «տեխնիկական կանոնակարգերով նախատեսված համապատասխանության պարտադիր գնահատման ենթակա» ձևակերպումը, հետևաբար, նախքան Որոշման մեջ փոփոխությունների կատարումը, անհրաժեշտ է փոփոխություններ կատարել նշված օրենքում:
2. Նախագծով առաջարկվում է Որոշման 2-րդ կետի 1-ին ենթակետում «ապրանքների» բառը փոխարինել «արտադրանքի» բառով, մինչդեռ հարկ է նկատել, որ Որոշման հիշյալ կետով սահմանված է, որ Որոշման պահանջները չեն տարածվում ՀՀ կառավարության 2001 թվականի մարտի 29-ի N 251 որոշմամբ սահմանված` ֆիզիկական անձանց կողմից առանց մաքսատուրքի վճարման Հայաստանի Հանրապետության մաքսային սահմանով տեղափոխվող ոչ պարենային ապրանքների առանձին տեսակների բնաիրային չափերի վրա: Այսինքն, այս պարագայում ևս, նախքան Նախագծով առաջարկվող փոփոխության կատարումը, անհրաժեշտ է նաև փոփոխություն կատարել ՀՀ կառավարության 2001 թվականի մարտի 29-ի N 251 որոշման մեջ:
	Ընդունվել է։

Ներկայացված առաջարկությունները հանվել են։








	Վարչապետի աշխատակազմի տեսչական մարմինների աշխատանքների համակարգման գրասենյակ
	24․01․2024թ․

	
	N /48.56/2433-2024

	Առաջին հերթին խնդրահարույց և գործնականում անիրատեսական եմ համարում մաքսային մարմինների կողմից տեխնիկական կանոնակարգման օբյեկտ հանդիսացող արտադրանքների ԱՏԳ ԱԱ ծածկագրերի տարանջատումն ըստ վերահսկման ենթակա ոլորտների, որի արդյունքում էլ տեղեկատվությունը տրամադրվելու է համապատասխան տեսչական մարմնին:
	Ընդունվել է։

	Նախագծի 1-ին կետի 2-րդ ենթակետով առաջարկվում է Որոշման ամբողջ տեքստից, բացառությամբ 3-րդ կետի, հանել «ոչ պարենային» բառերը, հետևաբար՝ ստացվում է, որ «Բացթողում՝ ներքին սպառման համար» մաքսային ընթացակարգով Հայաստանի Հանրապետություն ներմուծված՝ ԵԱՏՄ կամ ՀՀ տեխնիկական կանոնակարգման օբյեկտ հանդիսացող արտադրանքի մասին տեղեկատվությունը վերադաս մաքսային մարմնի կողմից Նախագծով սահմանված կարգով տրամադրվելու է նաև Սննդամթերքի անվտանգության տեսչական մարմնին: Մինչդեռ, Հայաստանի Հանրապետության կառավարության 2016 թվականի փետրվարի 25-ի թիվ 169-Ն որոշմամբ հաստատված հավելվածի ձևաչափով և ժամանակահատվածում Սննդամթերքի անվտանգության տեսչական մարմինն արդեն իսկ Պետական եկամուտների կոմիտեից ստանում է իր կողմից հսկվող բեռների վերաբերյալ տեղեկատվությունը: 
	Ընդունվել է։


	Հաջորդիվ՝ Նախագծի 2-րդ կետով նոր խմբագրությամբ շարադրվող Ձև 1-ով սահմանվում է տեղեկատվության տրամադրման ձևաչափը, որը կարող է լրացուցիչ խոչընդոտ առաջացնել տեսչական մարմինների կողմից արդյունավետ վերահսկողության իրականացման համար, քանի որ ներառում է սահմանափակ տեղեկատվություն, այն է՝ ԱՏԳ ԱԱ ծածկագրի և արտադրանքի անվանման մասին: Հետևաբար՝ տեսչական մարմինների կողմից պատշաճ վերահսկողություն իրականացնելու նպատակով՝ առաջարկում եմ տրամադրվող տեղեկատվության մեջ ներառել նաև արտադրանքի քանակի, ծագման երկրի, ներմուծման ամսաթվի և ներմուծող կազմակերպության այլ տվյալների վերաբերյալ տեղեկատվությունը, որոնք, օրինակ, Շուկայի վերահսկողության տեսչական մարմինը գործող կարգավորումներին համապատասխան ստանում է: 
	Ընդունվել է։

	Վարչապետի աշխատակազմի տեսչական մարմինների աշխատանքների համակարգման գրասենյակ
	08.04.2024թ․

	
	N 02/16.6/12678-2024

	Քննության առնելով «Հայաստանի Հանրապետության կառավարության 2012 թվականի օգոստոսի 9-ի N 1010-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը՝ հայտնում եմ հետևյալը.
Առաջին հերթին խնդրահարույց և գործնականում անիրատեսական եմ համարում մաքսային մարմինների կողմից տեխնիկական կանոնակարգման օբյեկտ հանդիսացող արտադրանքների ԱՏԳ ԱԱ ծածկագրերի տարանջատումն ըստ վերահսկման ենթակա ոլորտների, որի արդյունքում էլ տեղեկատվությունը տրամադրվելու է համապատասխան տեսչական մարմնին: Հետևաբար՝ առաջարկում եմ կամ Նախագծով հատակ սահմանել  յուրաքանչյուր տեսչական մարմնի վերահսկողության ենթակա ապրանքների ԱՏԳ ԱԱ ծածկագրերը, որոնց վերաբերյալ էլ տրամադրվելու է տեղեկատվությունը, կամ սահմանել իրավակարգավորում, համաձայն որի՝ յուրաքանչյուր տեսչական մարմնին կտրամադրվի միայն իր վերահսկողության ենթակա տեխնիկական կանոնակարգման օբյեկտ հանդիսացող արտադրանքների վերաբերյալ տեղեկատվությունը:
	Ընդունվել է։


	Նախագծի 2-րդ կետով նոր խմբագրությամբ շարադրվող Ձև 1-ով սահմանվում է տեղեկատվության տրամադրման ձևաչափը, որը կարող է լրացուցիչ խոչընդոտ առաջացնել տեսչական մարմինների կողմից արդյունավետ վերահսկողության իրականացման, մասնավորապես՝ տնտեսավարող սուբյեկտի նույնականացման համար: Հետևաբար՝ հիմք ընդունելով վերոգրյալն՝ առաջարկում եմ Նախագծի 2-րդ կետով նոր խմբագրությամբ շարադրվող Ձև 1-ը լրացնել նոր «ՀՎՀՀ» վերտառությամբ սյունակով: 
	Ընդունվել է։

	ՀՀ պաշտպանության նախարարություն
	22․01․2024թ․

	
	N ՊՆ/510/595-2024

	«Հայաստանի Հանրապետության կառավարության 2012 թվականի օգոստոսի 9-ի N 1010-Ն որոշման մեջ փոփոխություններ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է։

	Քաղաքաշինության կոմիտե
	18․01․2024թ․

	
	N 01/14.2/313-2024

	Հայաստանի Հանրապետության կառավարության 2012 թվականի օգոստոսի 9-ի N 1010-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի:
	Ընդունվել է։

	ՀՀ արդարադատության նախարարություն
	14․03․2024թ․

	
		N /27.0.01/10088-2024

	[bookmark: _dx_frag_StartFragment]1․ «Հայաստանի Հանրապետության կառավարության 2012 թվականի օգոստոսի 9-ի N 1010-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում և 1-ին կետում «լրացում» բառն անհրաժեշտ է փոխարինել «լրացումներ» բառով՝ նկատի ունենալով, որ Նախագծի 1-ին կետի 1-ին ենթակետով նախատեսվում է լրացումներ կատարել Հայաստանի Հանրապետության կառավարության 2012 թվականի օգոստոսի 9-ի N 1010-Ն որոշման (այսուհետ՝ Որոշում) վերնագրում և 1-ին կետում, Որոշման հավելվածի վերնագրում և 1-ին կետում: 
	Ընդունվել է։

	2․ Նախագծում առաջարկում ենք նախատեսել նաև Որոշման վերնագրում «հաստատելու» բառը «սահմանելու» բառով փոխարինելու վերաբերյալ դրույթ՝ նկատի ունենալով Որոշման ընդունման համար լիազորող նորմ հանդիսացող «Տեխնիկական կանոնակարգման մասին» օրենքի 26-րդ հոդվածի 1-ին մասի կարգավորումը: 
	Ընդունվել է։

	3․Նախագծի 1-ին կետի 1-ին ենթակետով նախատեսվում է Որոշման վերնագրում և 1-ին կետում, որոշման հավելվածի վերնագրում և 1-ին կետում «արտադրանքի» բառից առաջ լրացնել «ոչ պարենային» բառերը:
Վերը նշված լրացումների արդյունքում ստացվում է, որ Որոշմամբ սահմանվող կարգը վերաբերելու է միայն ոչ պարենային արտադրանքի մասին տեղեկատվության ներկայացմանը: Այս առումով հարկ է նշել, որ նախատեսվող լրացումները չեն համապատասխանում Որոշման ընդունման համար լիազորող նորմ հանդիսացող «Տեխնիկական կանոնակարգման մասին» օրենքի 26-րդ հոդվածի 1-ին մասի կարգավորմանը, որի համաձայն՝ Մաքսային մարմինները տեխնիկական կանոնակարգերով նախատեսված համապատասխանության պարտադիր գնահատման ենթակա արտադրանքի վերաբերյալ տեղեկատվությունը ներկայացնում են համակարգող մարմին` Հայաստանի Հանրապետության կառավարության սահմանած կարգին համապատասխան: 
Այսինքն, լիազորող նորմի համաձայն՝ «արտադրանք» եզրույթն ընդհանրական է, չի տարանջատված պարենային կամ ոչ պարենային արտադրանքի: Բացի այդ, «Տեխնիկական կանոնակարգման մասին» օրենքի 2-րդ հոդվածի 1-ին մասի 6-րդ կետի համաձայն՝ «արտադրանք» հասկացությունը սահմանվում է որպես արդյունաբերական և գյուղատնտեսական արտադրանք, այդ թվում` կենդանական և բուսական ծագում ունեցող արտադրանք: Արտադրանք են համարվում նաև սպառման համար մատակարարվող էլեկտրական և ջերմային էներգիան, բնական և հեղուկ գազը, ջուրը, քաղաքաշինության բնագավառի շենքերը և շինությունները և դրանց հետ կապված գործընթացները:
Ելնելով վերոգրյալից՝ Նախագծով առաջարկվող լրացումները խնդրահարույց կարող են լինել «Տեխնիկական կանոնակարգման մասին» օրենքի 26-րդ հոդվածի 1-ին մասի կարգավորմանը համապատասխանելու տեսանկյունից:
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումը, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, ինչպես նաև 9-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
	Ընդունվել է։


	4․ Նախագծի 1-ին կետի 2-րդ ենթակետից առաջարկում ենք հանել «և կետով հաստատված N 2 Ձևն» բառերը՝ նկատի ունենալով, որ հավելվածի 3-րդ կետն ուժը կորցրած ճանաչվելու դեպքում N 2 Ձևը ևս ուժը կորցրած կճանաչվի:
	Ընդունվել է։

	5․ Նախագծի 2-րդ կետում «Ձևը» բառն անհրաժեշտ է փոխարինել «Ձև N 1» բառերով, քանի որ խոսքը Որոշման Հավելվածի 2-րդ կետում նշված N 1 ձևի մասին է:
	Ընդունվել է։

	ՀՀ շուկայի վերահսկողության տեսչական մարմին
	19․04․2024թ․

	
	N 01//746-2024

	1․ ՀՀ կառավարության 2015 թվականի հունվարի 30-ի N 71-Ն որոշմամբ սահմանված է  Եվրասիական տնտեսական միության (Մաքսային միության) տեխնիկական կանոնակարգերի ցանկը, մինչդեռ, ՀՀ շուկայի վերահսկողության տեսչական մարմինը վերահսկողություն է իրականացնում նաև ազգային տեխնիկական կանոնակարգերով սահմանված ոչ պարենային արտադրանքների նկատմամբ, որոնք բացակայում են Նախագծում։

	Ընդունվել է։

	2․ Նախագծի Ձև N 1-ի 5-րդ՝ ՀՎՎՀ, սյունակը նպատակահարմար է տեղափոխել սյունակ 1-ից հետո, իսկ սյունակ 1-ի անվանումը շարադրել հետևյալ խմբագրությամբ. «Տնտեսավարող սուբյեկտի անվանումը, կազմակերպաիրավական ձևը կամ անունը, ազգանունը (անհատ ձեռնարկատիրոջ դեպքում»։

	Ընդունվել է։

	3․ Անհրաժեշտ է Նախագծով սահմանել դրույթ, համաձայն որի յուրաքանչյուր տեսչական մարմին որոշումն ուժի մեջ մտնելուց հետո մեկամսյա ժամկետում ՀՀ պետական եկամուտների կոմիտե կտրամադրի իր վերահսկման ենթակա արտադրանքների միայն ԱՏԳ ԱԱ ծածկագրերը, իսկ դրանցում փոփոխություններ և լրացումներ առաջանալու դեպքում՝ դրանք կտրամադրի 10 աշխատանքային օրվա ընթացքում: 

	Ընդունվել է։

	ՀՀ սննդամթերքի անվտանգության տեսչական մարմին
	26․04․2024թ․

	
	N /06.1/2/5807-2024

	Հայտնում եմ, որ Հայաստանի Հանրապետության սննդամթերքի անվտանգության տեսչական մարմինն (այսուհետ՝ Տեսչական մարմին) իր ենթահսկման բեռների վերաբերյալ տեղեկատվությունը ստանում է Հայաստանի Հանրապետության պետական եկամուտների կոմիտեից՝ Հայաստանի Հանրապետության կառավարության 2016 թվականի փետրվարի 25-ի թիվ 169-Ն Պետական եկամուտների կոմիտեի կողմից Հայաստանի Հանրապետության սննդամթերքի անվտանգության տեսչական մարմնին Հայաստանի Հանրապետություն ներմուծված սննդամթերքի, անասնաբուժական և բուսասանիտարիայի բնագավառի հսկողության (վերահսկողության) ենթակա ապրանքների վերաբերյալ տեղեկատվության տրամադրման կարգը հաստատելու և Հայաստանի Հանրապետության կառավարության 2011 թվականի օգոստոսի 18-ի N 1228-Ն որոշումն ուժը կորցրած ճանաչելու մասին որոշմամբ հաստատված հավելվածի ձևաչափով և ժամանակահատվածում։ Ուստի Հայաստանի Հանրապետության կառավարության 2012 թվականի օգոստոսի 9-ի թիվ 1010-Ն որոշման հավելվածի 2-րդ կետում Տեսչական մարմնի անվանումն ավելացնելու անհրաժեշտությունը բացակայում է։
	Չի ընդունվել։
Հաշվի առնելով նախագծի 1-ին կետի 2-րդ ենթակետով հաստատվող 2-րդ կետի նոր՝ 4-րդ և 5-րդ ենթակետերով նախատեսվող կարգավորումը, որը վերաբերվում է բոլոր տեսչական մարմիններին։

	ՀՀ քաղաքաշինության, տեխնիկական և հրդեհային անվտանգության տեսչական մարմին
	19․04․2024թ․

	
	N ՔՏՄ/09․01/10585-24

	Ի պատասխան Ձեր 18․04․2024թ․ թիվ 01/6958-2024 գրության՝ տեղեկացնում եմ, որ «Հայաստանի Հանրապետության կառավարության 2012 թվականի օգոստոսի 9-ի N 1010-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի լրամշակված փաթեթի վերաբերյալ ՀՀ քաղաքաշինության, տեխնիկական և հրդեհային անվտանգության տեսչական մարմինը առաջարկություններ և դիտողություններ չունի։
	Ընդունվել է։





